
1. MEMORIA 

 

1.1. OBXECTO DO ESTUDO TÉCNICO. 

 

O obxecto deste estudo técnico é a realización dun levantamento topográfico 

da parcela do Centro de Formación e Experimentación Agroforestal de 

Guísamo, tendo como a súa finalidade, a creación dun modelo dixital do terreo, 

do cal, obtemos: superficie e curvado da parcela, dimensións, cotas e 

perímetro da finca. 

Estes datos servirán como base de consulta para outros proxectos que se 

leven a cabo no centro : orientación, dimensións das superficies, consulta de 

cotas e pendente dos proxectos levados a cabo. 

Ó estar recollido tamén , nun formato dixital, poderá ser actualizado cada vez 

que se leve a cabo calquera transformación do terreo na parcela. 

Un levantamento topográfico é o conxunto de operacións necesarias para levar 

a cabo unha correcta representación dunha extensión de terreo.  

 

1.2. UBICACIÓN. 

A parcela encóntrase no municipio de Bergondo (lugar de Bos) , provincia de A 

Coruña. Polo norte delimita ca autoestrada nacional N VI, e o sur, este e oeste 

unha calzada de carácter municipal, ca rodea, e leva a Aldea a Vilar. 

( Ver Planos). 

 

2. TRABALLO DE CAMPO. 

 

Para realizalo levantamento topográfico e toma de datos da parcela, 

empregouse un sistema de medición combinado por GPS (toma de puntos e 

implantación de bases) e por topografía clásica, co manexo da Estación Total. 

Finalizada a toma de datos en campo, procedeuse a súa importación e 

transformación no ordenador co software de enxeñería civil , Autocad Civil 3D 

2019, versión estudantes. 

Unha vez procesados os datos nun arquivo .dwg, serviron como base para a 

realización de tódolos planos de este estudo técnico. 

 

2.1. RECURSOS MATERIAIS E HUMANOS REQUIRIDOS. 

 

  Receptor Trimble 5800 GPS 

 

 

 

 

Figura 1. Receptor Trimble 5800 GPS do CFEA de Guísamo. 

Figura 2. Ficha técnica receptor Trimble 5800 GPS. 

 Estación Total Nikon modelo DTM 332. 

   

Figura 4. Ficha técnica Estación Total Nikon DTM-322. 

Figura 3. Estación Total Nikon do CFEA de Guísamo 

 Trípode, vara e prisma.                                     

 

 

 

 

 

 

 

 

 

 Cravos, maceta e spray de cor. 

 

 

 

 

 

 

 

 

 

 

 Axudante de campo. 

(Figuras 5 e 6.) 

Figura 5 Figura 6 

Figura 7 

2.2. FUNCIONAMENTO DO GNSS E RTK (Global 

Navigation Satellite System). 

 

Configurouse o  receptor Trimble 5800 GPS para que recibise  o sinal  da 

antena fixa do Instituto Geográfico Nacional cas coordenadas x, y, z , xa 

corrixidas en tempo real (RTK). 

 Para a súa triangulación , sérvese  do sinal que se encontran transmitindo os 

satélites que orbitan ó redor da terra e pertencen a constelación  G.P.S. (Global 

Position System), a cal, consta actualmente de 24 satélites operativos. 

 

 

 

 

 

 

 

 

 

 

 

 

 

 

 

Figura 8. Esquema do funcionamento  do sistema RTK ou Real Time Kinematic.  

Fonte: https://blog.tecnoceano.com/levantamientos-topograficos-usando-rtk/ 

Antena fixa do Instituto Geográfico Nacional , pertencente o ERGNSS: Red 
Geodésica Nacional de Estacións de referencia GNSS, mediante a cal, 
conectouse o receptor para levar a cabo o levantamento topográfico da 
parcela. 

 Figura 9. Antena fixa do IGN.  

 Fonte: https://www.ign.es/web/ign/portal/gds-gnss-estaciones-permanentes. 

2.3. IMPLANTACIÓN DE BASES. 

Onde o receptor GPS non conseguía recibir perfectamente o sinal da base fixa 

(non dispón da precisión adecuada para a toma de datos ) , foi necesario o 

emprego da Estación Total, para levar a cabo o levantamento da parcela. 

De este modo, foi necesario a colocación dunhas bases para a orientación en 

coordenadas absolutas da Estación Total. 

Configurouse o receptor GPS  para que fixera as observacións das mesmas, 

cun mínimo, de 5 satélites e 180 épocas durante 10 minutos  en cada base. 

Amosou unha precisión media na distancia horizontal de ±1cm e na distancia 

vertical de ± 1cm.  

(Ver Anexo I : Situación e coordenadas bases de orientación) 

 

2.4. METODOLOXÍA EMPREGADA. 

Unha vez orientada a Estación Total utilizando estas bases, usouse o método 

de radiación para realizalo levantamento, onde foi necesaria o apoio do 

axudante de campo para a lectura dos puntos  singulares do terreo, coma: liñas 

de rotura, esquinas de edificios e estruturas, bordo de aglomerado e camiños. 

 

 

 

 

 

 

 

 

As lecturas : distancia horizontal ou reducida (dHz), ángulo horizontal (Hz), 

ángulo vertical (Av) e coordenadas (x,y,z,) recollidas pola Estación Total tras 

observalo prisma, son almacenadas na súa memoria interna para o seu 

posterior estudo.  

Figura 10. Método de levantamento topográfico por  radiación. 

Fonte: http://topografiadocente.over-blog.es/article-metodos-para-levantamientos-topograficos-

124673727.html 

2.5. SISTEMA DE COORDENADAS. 

 

As coordenadas obtidas no levantamento están no sistema UTM (Universal 

Transversa Mercator) e Huso 29,zona de traballo a que pertence a parcela, 

sobre o sistema de referencia ETRS89 tal e como establece o Real Decreto 

1071/2007 de 27 de Xullo, polo que se regula o sistema xeodésico de 

referencia oficial en España, no cal adóptase o sistema ETRS89 (European 

Terrestrial Reference System 1989). 

(Ver Anexo II : Listado de puntos do levantamento) 

 

 

 

 

 

Figura 11. Proxección dos diferentes Husos na Península Ibérica.  

Fonte: https://ramonortiz1946.wordpress.com/2012/03/19/la-proyeccion-utm/ 

3. TRABALLO DE GABINETE. 

 

Unha vez descargados os datos nun arquivo .txt, utilizouse o software de 

enxeñería civil , Autocad Civil 3D 2019, versión estudantes. 

Configurado o programa , importouse o arquivo .txt cas coordenadas x,y,z dos 

puntos do levantamento, tanto do receptor GPS coma da Estación Total, 

creando así, unha nube de puntos.  

 

  

A partir desta nube de puntos, creouse un modelo dixital do terreo,do cal, 

puidemos obter os seguintes datos : curvas de nivel, superficie das distintas 

zonas habilitadas (viña, arboreto, froiteiros e plantación experimental de mazá 

de sidra da Estrella Galicia), superficie das diferentes instalacións e perímetro 

da parcela e con iso, a elaboración de tódolos planos presentes neste estudo 

técnico. 

 

Figura 12. Captura de pantalla nube de puntos Autocad Civil 3D.  

Elaboración propia. 



CENTRO DE FORMACIÓN E EXPERIMENTACIÓN AGROFORESTAL DE GUÍSAMO 

 

 

IVÁN ÁLVAREZ IGLESIAS  11 
 

4. CONCLUSIÓNS. 

 

Como resultado do levantamento topográfico e posterior traballo de gabinete, 

obtivéronse os seguintes resultados: 

1. Finalizado o levantamento obtivéronse un total de 1651 puntos, 

almacenados, entre o receptor GPS maila Estación Total. 

2. Foi necesario a implantación de nove bases co GPS, para a orientación 

e posterior manexo da Estación Total. 

3. O recinto conta cunha superficie total de 86.676 m2 , e un perímetro de 

1391 metros. 

4. Edificacións: escola, nave fitosanitarios , talleres e almacén ocupan un 

superficie de 4618 m2. 

5. Infraestruturas: invernadoiros de plástico e metacrilato dedicados  a  

produción de horta e flor, máis, malla de sombreo dedicada a produción 

de planta ornamental, froiteiras e fentos, contan cunha superficie total de 

2701 m2. 

6. Zonas diferenciábeis: o arboreto conta cunha superficie aproximada de 

3890 m2, superficie da viña con 8965 m2, a zona de froiteiras con 4145 

m2 , e por último, a  plantación experimental de mazás para sidra, cunha 

superficie de 6336 m2. 

7. A parcela ten unha diferenza de cota de 29,943 m. Encontrándose a 

cota máis alta (180,759 m) na entrada principal da parcela, e a cota máis 

baixa (150,816 m), na zona inferior sueste da parcela. 

8. A cota media da parcela situámola na zona de talleres e almacéns, 

sendo esta a 174 m. 

(Ver Planos ) 

  

[Type a quote from the document 

or the summary of an interesting 

point. You can position the text 

box anywhere in the document. 

Use the Drawing Tools tab to 

change the formatting of the pull 

quote text box.] 

